
ຈົ່ງສັງເກດເບິ່ງຮູບພາບນີ້ ແລ້ວຊອກຫາບ່ອນ 

ທີ່ແຕກຕ່າງກັນແລະຂີດວົງອ້ອມເອົາ (ມີ 5 ບ່ອນ) 

 

                                                      ບົດຮຽນທີ 2 

ຊື່ ____________________  
     ລະຫັດ ______ 

 

ລາຍນີ້ວມ ື
 

 ຜິວໜັງທີ່ປາຍນິ້ວມືຈະມີຮ່ອງນ້ອຍໆຢູ່ຫຼາຍ 
ເຊິ່ງເຮັດໜ້າທີ່ຊ່ວຍຍືດຈັບສິ່ງຂອງຕ່າງໆ ແລະ 

ທຸກຄົນຈະມີລວດລາຍຂອງຮ່ອງນ້ອຍໆເທິງນິ້ວມືບໍ່ຄືກັນ. 
 
 
 
 
 
 
 
 
 
 

 
 
 
 
 
 
 

ເຈົ້າມີຮູບແບບ ຂອງຮ່ອງນ້ອຍໆເທິງນິ້ວມື ອັນໃດ? 

ອາດາມ ແລະ ເອວາ 

 
 ໃນວັນທີ່ຫົກທີ່ພຣະເຈົ້າໄດ້ສ້າງໂລກ ພຣະເຈົ້າໄດ້ເວົ້າວ່າ, “ບັດນີ້ເຮົາ

ຈະສ້າງມະນຸດໃຫ້ຄ້າຍຄືເຮົາ.”  
 
 ແລ້ວພຣະເຈົ້າ ກໍເລີຍປັ່ນມະນຸດຈາກຝຸ່ນ
ຂີ້ດິນ ແລະເປົ່າລົມຫາຍໃຈແຫ່ງຊີວິດເຂົ້າສູ
ຮູດັງຂອງມະນຸດນັ້ນ ແລະເຂົາຈຶ່ງກາຍເປັນຜູ້ມີ
ຊີວິດ ແລະວິນຍານ. ພຣະເຈົ້າໄດ້ເອີ້ນຊາຍຄົນ
ນີ້ວ່າ ອາດາມ. 

 
 ອາດາມຍັງຢູ່ຜູ້ດຽວ ແລະບໍ່ໄດ້ມີຄູ່ທີ່ເ
ໝາະສົມ. ດັ່ງນັ້ນພຣະເຈົ້າໃຫ້ອາດາມນອນ 
ຫລັບຢ່າງບໍ່ຮູ້ສຶກຕົວ ແລ້ວເອົາກະດູກຂ້າງ
ອອກຈາກອາດາມ. ພຣະເຈົ້າໄດ້ສ້າງຜູ້ຍິງ
ຈາກກະດູກນັ້ນ ແລ້ວພານາງມາຫາອາດາມ.  

 
ອາດາມໄດ້ເວົ້າວ່າ, “ຜູ້ນີ້ຄືກະດູກຈາກກະດູກຂອງເຮົາ ແລະເນື້ອຈາກ

ເນື້ອຂອງເຮົາ. ຕ້ອງເອີ່ນວ່າຜູ້ຍິງເພາະມາຈາກຜູ້ຊາຍ.” 
 
 ອາດາມໄດ້ຕັ້ງຊື່ໃຫ້ເມຍເຂົາວ່າ ເອ
ວາ. ພຣະເຈົ້າໄດ້ອວຍພອນທັງສອງໃຫ້ມີລູກ
ຫຼາຍເຕັມແຜ່ນດິນ ແລະໃຫ້ມີອໍານາດເໜືອ
ແຜ່ນ ດິນໂລກ ແລະເໜືອສັດທຸກຊະນິດທີ່ຢູ່
ໃນແຜ່ນດິນໂລກ.   

 ພຣະເຈົ້າໄດ້ເບິ່ງທຸກສິ່ງທີ່ພຣະອົງໄດ້
ສ້າງ ແລະໄດ້ເວົ້າວ່າ, “ດີຫລາຍ!”  
 ມື້ຄືນຜ່ານໄປ ແລະມື້ເຊົ້າຕ່າວມາ 
ນັ້ນແມ່ນມື້ທີ່ຫົກ.  
 
 ພຣະເຈົ້າໄດ້ໃຊ້ຫົກວັນໃນການສ້າງ
ທຸກສິ່ງ ແລະໃນວັນທີ່ເຈັດພຣະອົງໄດ້
ພັກຜ່ອນຈາກການສ້າງ. 
 ພຣະເຈົ້າ ກໍເລີຍອວຍພອນໃຫ້ວັນທີ່
ເຈັດ ແລະໄດ້ຕັ້ງວັນນັ້ນໃຫ້ເປັນວັນສັກສິດ. 
 

 ພຣະເຈົ້າໄດ້ປູກສວນທີ່ອຸດົມສົມບຸນໃນທຸກຢ່າງ ແລະຕັ້ງຊື່ວ່າ ເອ
ເດນ. ພຣະເຈົ້າ ໄດ້ສ້າງຕົ້ນໝາກໄມ້ທຸກຊະນິດທີ່ກິນໄດ້ເປັນອາຫານຢູ່ໃນ
ສວນນັ້ນ ແລະມີສາຍແມ່ນ້າທີ່ໄດ້ຜ່ານສວນ. ພຣະເຈົ້າກໍເລີຍໃຫ້ອາດາມ 
ແລະເອວາຢູ່ໃນສວນເອເດນ.  

 
 ໃນສວນນັ້ນມີຕົ້ນໄມ້ພິເສດສອງຕົ້ນ. 
ໜຶ່ງແມ່ນ ຕົ້ນໄມ້ແຫ່ງຊີວິດ ແລະອີກຕົ້ນໜຶ່ງ
ແມ່ນ ຕົ້ນໄມ້ແຫ່ງຄວາມສໍານຶກຄວາມດີ 
ແລະຄວາມຊົ່ວ.  
 
 ພຣະເຈົ້າໄດ້ສັ່ງວ່າ, “ເຈົ້າກິນໝາກ

ຈາກຕົ້ນໄມ້ທຸກຕົ້ນຢູ່ໃນສວນໄດ້ ຍົກເວັນໝາກຈາກຕົ້ນໄມ້ແຫ່ງຄວາມ
ສໍານຶກຄວາມດີ ແລະຄວາມຊົ່ວ. ຫ້າມ ກິນຈາກຕົ້ນນັ້ນຢ່າງເດດຂາດເພາະ
ໃນມື້ໃດທີ່ເຈົ້າກິນເຈົ້າຈະອງຕາຍ.” 


